
 
 
 
 

 
 
 
 
 
 
 
 
 
 
 
 
 
 
 

З А П И С Н И К 
од Сто осумдесет и петтата седница на Владата на Република Северна Македонија, 

З А П И С Н И К 
од Сто осумдесет и петтата седница на Владата на Република Северна Македонија, 

одржана на 25 јуни 2026 година 
 
 

Седницата на Владата на Република Северна Македонија што се одржа преку видео-
конференциска врска со употреба на интернет- комуникација започна во 18:00 часот. 



 
 
 
 

 
Со седницата претседаваше Љупчо Димовски, заменик на претседател на Владата на Република 
Северна Македонија, задолжен за политички систем. 
 
На седницата учествуваа Игор Филов, министер за правда, м-р Бесар Дурмиши, министер за 
економија и труд, м-р Сања Божиновска, министер за енергетика, рударство и минерални 
суровини, проф. д-р Весна Јаневска, министер за образование и наука, м-р Златко Перински, 
министер за локална самоуправа, м-р Стефан Андоновски, министер за дигитална 
трансформација, Борко Ристовски, министер за спорт и д-р Шабан Салиу, министер без ресор, 
задолжен за интеграција и имплементација на Стратегијата за инклузија на Ромите 2022-2030, 
како и генералниот секретар на Владата на Република Северна Македонија, Игор Јанушев. 
 
На седницата учествуваше и д-р Оливера Нечовска, секретар на Секретаријатот за 
законодавство. 
 
Покрај членовите на Владата на седницата учествуваа и Адмир Шабани, заменик на министерот 
за одбрана, д-р Астрит Исени, заменик на министерот за внатрешни работи, м-р Зоран 
Димитровски, заменик на министерот за надворешни работи и надворешна трговија, д-р 
Викторија Трајков, заменик на министерот за европски прашања, проф. д-р Николче 
Јанкуловски, заменик на министерот за финансии, Албрим Хоџа, заменик на министерот за 
земјоделство, шумарство и водостопанство, м-р Јовица Андовски, заменик на министерот за 
здраство и д-р Калтрина Зеколи Шаќири, заменик на министерот за транспорт. 
 
На седницата не учествуваа проф. д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на  претседателот на Владата на Република 
Северна Македонија и министер за европски прашања, Александар Николоски, заменик на  
претседателот на Владата на Република Северна Македонија и министер за транспорт, Иван 
Стоилковиќ, заменик на  претседателот на Владата на Република Северна Македонија и 
министер за односи меѓу заедниците и членовите на Владата, м-р Владо Мисајловски, министер 
за одбрана, Панче Тошковски, министер за внатрешни работи, д-р Тимчо Муцунски, министер за 
надворешни работи и нaдворешна трговија, м-р Гордана Димитриеска Кочоска, министер за 
финансии, Цветан Трипуновски, министер за земјоделство, шумарство и водостопанство, д-р 
Азир Алиу, министер за здраство, Фатмир Лимани, министер за социјална политика, 
демографија и млади, Зоран Љутков, министер за култура и туризам, Горан Минчев, министер 
за јавна администрација и Муамет Хоџа, министер за животна средина и просторно планирање. 
 

* 

* * 

 
Врз основа на Предлогот на дневниот ред и предлозите што беа поднесени на седницата, 
Владата го утврди следниов 

 
ДНЕВЕН РЕД 

 
 1. Предлог-уредба за канцелариско и архивско работење 
 
 2. Предлог на закон за јавни претпријатија и трговски друштва во сопственост или со 
учество на Република Северна Македонија 
 
 3. Информација за подготовка на регистарот на јавни претпријатија во државна 
сопственост и трговски друштва со учество на државата, неговата содржина, начинот и роковите 



 
 
 
 

на прибирање на податоците и неговото објавување на веб-страницата на Министерството за 
економија и труд 
 
 4. Информација за потребата од продолжување на временскиот рок за имплементација 
на Проектот за енергетска ефикасност во јавниот сектор (ПСЕЕП) 
 
 5. Информација за утврдување на Деталната листа на области и видови на субјекти од 
областите со висока критичност, Деталната листа на подобласти и видови на субјекти во другите 
критични области,  Деталната листа на суштински субјекти, Деталната листа на важни субјекти и 
Листа на суштински субјекти кои се даватели на доверливи услуги, го водат Единствениот 
регистар на врвни домени (Доменот МК и Доменот МКД), се даватели на ДНС услуги или се 
единствен давател на услуга во Републиката која е суштинска за одржување на општествени или 
економски активности, со Предлог-одлука 
 
 6. Кадровски прашања 
 
 7. Прашања и предлози 
 

* 

* * 

 
По одделните точки од Дневниот ред, Владата ги донесе следниве заклучоци: 
 

Точка 1 
 
Владата ја донесе Уредбата за канцелариско и архивско работење. 
 

Точка 2 
 
Владата го разгледа Предлогот на закон за јавни претпријатија и трговски друштва во 
сопственост или со учество на Република Северна Македонија и го утврди со следните 
заклучоци: 

1. Предлагачот да го усогласи текстот на Предлогот на закон со Министерството за финансии, 
Министерството за локална самоуправа, Министерството за енергетика, рударство и минерални 
суровини и Министерството за животна средина и просторно планирање. 
 
2. Пречистениот текст на Предлогот на закон за јавни претпријатија и трговски друштва во 
сопственост или со учество на Република Северна Македонија, согласно член 144 од Деловникот 
на Собранието на Република Северна Македонија, да се достави до Собранието. 
 
За претставници на Владата на Република Северна Македонија во Собранието се определени м-
р Бесар Дурмиши, министер за економија и труд и Марјан Ристески, заменик на министерот за 
економија и труд, а за повереници Јумни Адеми, државен секретар во Министерството за 
економија и труд и Миле Стојановски, државен советник во Министерството за економија и 
труд. 
 

Точка 3 



 
 
 
 

 
Владата ја разгледа Информацијата за подготовка на регистарот на јавни претпријатија во 
државна сопственост и трговски друштва со учество на државата, неговата содржина, начинот и 
роковите на прибирање на податоците и неговото објавување на веб-страницата на 
Министерството за економија и труд, како материјал за информирање, со заклучок текстот на 
истата да се усогласи со Секретаријатот за законодавство. 
 
Истовремено, предлагачот да ги има предвид укажувањата изнесени во Мислењето на 
Министерството за локална самоуправа. 
 

Точка 4 
 
Владата ја разгледа Информацијата за потребата од продолжување на временскиот рок за 
имплементација на Проектот за енергетска ефикасност во јавниот сектор (ПСЕЕП), ја усвои 
Информацијата и го задолжи Министерството за финансии да се обрати до Меѓународната банка 
за обнова и развој - Светска банка со барање за продолжување на временската рамка за 
имплементација на Проектот за енергетска ефикасност во јавниот сектор за дополнителни 12 
месеци, односно до 31 јануари 2028 година и доставување на Акциски план за реализација на 
сите проектни активности, во рок од пет дена. 
 

Точка 5 
 
Владата ја разгледа Информацијата за утврдување на Деталната листа на области и видови на 
субјекти од областите со висока критичност, Деталната листа на подобласти и видови на субјекти 
во другите критични области, Деталната листа на суштински субјекти, Деталната листа на важни 
субјекти и Листа на суштински субјекти кои се даватели на доверливи услуги, го водат 
Единствениот регистар на врвни домени (Доменот МК и Доменот MKD), се даватели на ДНС 
услуги или се единствен давател на услуга во Републиката која е суштинска за одржување на 
општествени или економски активности, со Предлог - одлука, ја усвои Информацијата и ја донесе 
Одлуката за утврдување на Деталната листа на области и видови на субјекти од областите со 
висока критичност,  Деталната листа на подобласти и видови на субјекти во другите критични 
области,  Деталната листа на суштински субјекти, Деталната листа на важни субјекти и Деталната 
листа на правните лица (*). 
 
Истовремено, се задолжува Министерството за дигитална трансформација да го прикачи 
усогласениот текст на коресподентните табели на системот e-vlada.mk. 
 

Точка 6 
 

По однос на оваа точка немаше предлози. 
 

Точка 7 
 

По оваа точка немаше прашања, ниту предлози. 
 

* 

* * 

 
На седницата се водени стенографски белешки. 
 
Седницата заврши во 18:30 часот. 


